



" XOGAR  CON  VIDAS  "
  A crúa realidade demóstranos unha vez máis o esquecedizos que nos facemos. 

  A escravitude non é cousa do pasado senón do presente e, tal como van as cousas, tamén do futuro.  Chegou ós medios de comunicación un feito repetido:  a trata de ESCRAVOS.

  A escravitude, como a explotación infantil, é unha das moitas consecuencias da pobreza, da inmensa pobreza que leva a unha nai a pensar que vende  un fillo para gañar algo e así alimentar ós que lle quedan, tendo estes unha vida mellor.

  A "costa dos escravos" como é coñecida esta zona do Golfo de Guinea que tantos cartos obtivo coa trata durante máis de catrocentos anos.  Agora parece que, en lugar de rapaces escravos, o que transportaban eran inmigrantes  ilegais, entre os que se atopaban doce menores acompañados dos seus pais.  ¿Cambia isto algo as cousas?. 

  A realidade é a mesma.  O único claro desta situación é:

    a máis pobreza, máis desesperación;

    a máis desesperación, menos escrúpulos;

    a menos escrúpulos, maiores traxedias.

                                                                                                        CHUS.

